
Universell utforma badeplass  
 
Saksopplysingar: 
Det er ein god del fine badeplassar i kommunen, både ved sjø og ferskvatn.  Ein del av badeplassane i 
kommunen er delvis tilrettelagt, men ingen av dei oppfyller krava til universell utforming. 

I de vedtekne kommunedelplanen for idrett, friluftsliv og nærmiljø for 2016-2026 vert det peika på 
behovet for ein badeplass tilrettelagt for rørslehemma. Administrasjonen har sett i gang arbeidet 
med å sjå på aktuelle stadval for ein universell utforma badeplass. Bergen og omland friluftsråd 
meiner badeplassen ved Toskavegen  og i nærmiljøanlegget ved Nesvatnet – i området bak 
Radøyhallen, kan vera aktuelle. 

Arbeidet er no i gang med å bygga universelt tilrettelagt toalettbygg i nærmiljøanlegget ved 
Nesvatnet. I området ved Radøyhallen og Nesvatnet er det også bygt tursti som er tilgjengeleg for 
rullestolbrukarar,  og det er bygt gapahuk ved vatnet. Administrasjonen meiner difor Nesvatnet vil  
vera ein veleigna stad for ein badeplass som oppfyller krava til universell utforming. 

 
Rådmannen sitt framlegg til vedtak: 

Administrasjonen legg saka fram for eldrerådet til drøfting og innspel. 

 
 
 

Radøy eldreråd - 017/2017 
ELD - handsaming: 
Eldrerådet er positive til valget av Nesvatnet som universelt utforma badeplass. Det vert understreka 
at det er viktig med gode tilkomstvegar og at minst ein av desse er tilrettelagt for rullestolbrukarar 
slik at alle har trygg tilkomst. To av tilkomstvegane er bratte for rullestolbrukarar og den vegen som 
er minst bratt gjev lang veg frå parkering til badeplass. Det vart oppfordra til at ein finn gode 
løysingar for tilkomstveg og parkering for rullestolbrukarar. 
 

ELD - vedtak: 
Eldrerådet stiller seg bak valget av Nesvatnet som universelt utforma badeplass.  
Eldrerådet understrekar at det er viktig at minst ein av tilkomstvegane er tilrettelagt for 
rullestolbrukarar slik at alle har trygg tilkomst. 
 
 



 


